
GOUVÈNÈ CUOMO ANONSE LIRR PRAL AJOUTE LÒT SÈVIS ALOKAZYON GWO EVENMAN MLB ALL-STAR 

GAME LAN NAN CITI FIELD 14 RIVE 16 JIYÈ 
 

Tren Pral Deplase Chak Demi Èdtan nan Railroad’s Mets-Willets Point Station Pandan Twa Jou Yo 

 

Gouvènè Andrew M. Cuomo anonse jodi a MTA Long Island Rail Road pral ajoute sèvis tren dirèk nan Citi 

Field pandan Major League Baseball’s All-Star Game lan ak festivite nan kad evenman an dimanch, 14 

jiyè, lendi 15 jiyè, ak madi 16 jiyè. 

 

“Ane sa, Citi Field New York pral resevwa pi gwo jwè baseball nan monn lan nan 2013 Major League 

Baseball All-Star Game lan epi nou vle asire n fanatik ki itilize MTA vwayaje san pwoblèm pou ale ak soti 

nan match yo," te deklare Gouvènè Cuomo. “MTA Long Island Rail Road pral pare ak sèvis tren ki ajoute 

pou plizyè dizèn milye fanatik kap dirije yo nan stad baseball la pou gade match All-Stars. Mwen espere 

fanatik baseball pral pwofite sèvis anplis sa yo, y ap kite machin yo lakay yo epi pran Long Island Rail 

Road pou ale nan All-Star Game lan.” 

 

Tren LIRR Port Washington Branch pral bay sèvis chak demi èdtan – ak plis lè sa nesesè -- nan Mets-

Willets Point Station pou mennen fanatik ale ak tounen nan evenman yo pou yo patisipe nan 84yèm 

MLB All-Star Game lan. Fanatik kap soti Long Island sou lòt branch LIRR ka rive Citi Field ak yon chanjman 

nan Woodside, ki se yon vwayaj senk minit sèlman pou rive nan stad la, kote meyè jwè National League 

ak American League pral jwe madi swa. 

 

Sèvis ajoute LIRR la vinn mete sou plizyè sèvis rapid MTA New York City Transit pou ale nan Citi Field sou 

tren sobwe 7 ki pral konplete ak lòt tren lè sa nesesè. Lòt evenman ki genyen nan Citi Field se All-Star 

Futures Game lan ak All-Star Legends & Celebrity Softball Game lan dimanch ak All-Star Workout Day ak 

Home Run Derby lendi.  

 

Prezidan ak Direktè Egzekitif MTA Thomas F. Prendergast te di konsa, “Rezo transpò kolektif MTA a se pi 

bon fason pou rive nan tout  aktivite All-Star Game ki pwograme yo, kap ouvri ak All-Star Game FanFest 

senk jou an nan Jacob Javits Convention Center vandredi, 12 jiyè. Pa gen ankenn rezon pou rete chita 

nan anbouteyaj, alòske fanatik baseball ka pran MTA pou yon vwayaj fasil ak konfòtab pou ale nan tout 

aktivite All-Star.” 

Sobwe ak otobis LIRR ak MTA New York City Transit pare tou pou yo ale nan lòt aktivite MLB All-Star 

Game. Tren 7 NYC Transit ap deplase nan Mets-Willets Point Station akote Citi Field la epi pral bay sèvis 

tren spesyal sipè esprès apre dènye match Home Run Derby ak All Star Game lan, kote tren pral kanpe 

nan 61st St.-Woodside, Queensboro Plaza, Court Square, 42nd St. Grand Central, 5th Avenue-Bryant 

Park ak Times Square-42nd St. 

 

Prezidan LIRR Helena Williams te di konsa, “ All-Star game lan pral mete pwojektè sou New York lòt 

semèn epi LIRR pral pare pou bay sèvis anplis pou mennen fanatik yo nan Citi Field pou match Home Run 

Derby a lendi ak All-Star la madi ak tou nan tout aktivite pou rive nan gwo match la. Kèlkeswa w ap 

planifye pou ale nan Fan Fest la nan Javits Convention Center a,  All-Star Charity Concert la nan Central 

Park samdi ouben nan parad All-Star Red Carpet la madi nan vil la, LIRR se mwayen ki pi fasil ak san 

pwoblèm pou ale.” 

 

Evenman & Lè Ouvèti Semèn MLB All-Star la 

 

Vandredi 12 jiyè  

• 9 AM-8 PM - T-Mobile All-Star FanFest nan Javits Convention Center nan Manhattan. 

Samdi 13 jiyè  

• 07:30 - Nike All-Star 5K & Fun Run pou ede Sandy Relief nan Brooklyn’s Prospect Park 

• 9 AM-8 PM - T-Mobile All-Star FanFest nan Javits Convention Center nan Manhattan. 

• 8 PM - MLB All-Star Charity Concert sou Great Lawn nan Central Park, Manhattan  

Dimanch 14 jiyè  

• 9 AM-8 PM - T-Mobile All-Star FanFest nan Javits Convention Center nan Manhattan. 

• 2 PM - SiriusXM All-Star Futures Game 

• Midi - Taco Bell All-Star Legends & Celebrity Softball Game 

Lendi 15 jiyè  

• 9 AM-8 PM - T-Mobile All-Star FanFest nan Javits Convention Center nan Manhattan. 

• 5:15 - Gatorade All-Star Workout Day 

• 8 PM – Chevrolet Home Run Derby nan Citi Field 

Madi 16 jiyè  

• 9 AM-6 PM - T-Mobile All-Star FanFest nan Javits Convention Center nan Manhattan. 

• 12:55 PM – Chevrolet All-Star Red Carpet Show & Parade - 42 St., 3rd Ave. rive 6th Ave.  

• 8 PM - 84th MLB All-Star Game nan Citi Field 

Kalandriye LIRR 2013 All-Star Game 

Pase pran yon kopi kalandriye spesyal LIRR la “2013 All-Star Game & Events Train Service” nan tèminal 

ak stasyon lokal yo. Ou ka jwenn yon kopi elektwonik tou sou sit: 

http://www.mta.info/lirr/getaways/allstargame/2013allstargame.pdf  

 

Achte biyè LIRR ou anvan ou Monte Tren an 

Yo ankouraje kliyan LIRR yo achte tikè ale-retou anvan yo monte tren, paske tikè abò tren an koute $6 

anplis. Peak Fares valab sou tren ki prale direksyon lès ki pwograme pou kite Penn Station ant 4 PM ak 8 

PM pandan jou lasemèn. Yo aksepte tikè pou mwa ouben pou semèn ale/retou Fare Zone 1 pou vwayaje 

ale/retou nan Mets-Willets Point Station. 

 

Eseye LIRR City Ticket Samdi ak Dimanch 

Pandan wikenn, fanatik kap pran tren nan Penn Station, Woodside, Flushing-Main Street, Murray Hill, 

Broadway, Auburndale, Bayside, Douglaston ouben Little Neck ka ekonomize lajan lè yo achte CityTicket, ki 

se sèlman $4 pou yon sèl ale. Ou pa ka achte CityTicket abò tren, epi li valab sèlman pou jou w achte l la. 

 

Pou Jwenn Plis Enfòmasyon 

Kliyan LIRR ka jwenn plis enfòmasyon lè yo vizite sitwèb LIRR a nan www.mta.info/lirr ouben kontakte 

Sant Sèvis Kliyantèl LIRR la, lè yo rele 511, Liy Enfòmasyon Vwayaj Eta New York la, epi yo di “Long Island 

Rail Road.” Si ou soud ouben tande di, itilize founisè sèvis relè prefere ou sou relè 711 gratis la pou 

jwenn LIRR la nan 511.  

#### 

